
Bago magpa-screen ng iyong suso
Sino ang BreastScreen Victoria?
Ang BreastScreen Victoria ay isang akreditadong bahagi ng 
BreastScreen Australia – ang pambansang programa ng pagsusuri 
para sa kanser sa suso. Inaanyayahan namin ang mga marapat 
na Victorian na may edad 50 hanggang 74 taon na magpa-breast 
screen (mammogram) nang libre tuwing 2 taon. Kinokontrata namin 
ang mga pampubliko at pribadong tagapagbigay ng serbisyong 
pangkalusugan na magsagawa ng pagsusuri sa suso sa Victoria.

Ano ang breast screen?
Ang breast screen ay isang low-dose na pag-x-ray sa suso, na 
inirerekomenda tuwing 2 taon mula edad 50 hanggang 74 taon. Sa 
BreastScreen Victoria, karaniwang kukuha kami ng dalawang x-ray na 
imahe ng bawat suso - isa mula sa itaas at isa mula sa gilid. Mahahanap 
ng mga breast screen ang mga kanser na napakaliit para maramdaman. 
Kung mas maagang matutuklasan ang kanser, mas malamang na 
magiging matagumpay ang paggamot.

Ligtas ba ang magpa-breast screen?
Sa bawat pagkakataon ng iyong pagpapa-breast screen, ang iyong 
mga suso ay nakalantad sa napakaunting radiation. Ipinakikita ng 
pananaliksik na ang mga benepisyo ng pagkatuklas sa kanser ng 
mga breast screen nang maaga ay mas malaki kaysa sa anumang 
mga panganib sa radiation.

Paano kung may napansin akong pagbabago sa 
aking mga suso?
Mahalagang malaman ang normal na hitsura at pakiramdam ng 
iyong mga suso. Kung may mapansin kang anumang pagbabago 
sa iyong mga suso, tulad ng bagong bukol, pagtagas mula sa utong 
o pamumula, magpatingin sa iyong doktor sa lalong madaling 
panahon. Mangyaring huwag bisitahin ang BreastScreen Victoria.

Kailangan ko bang dalhin ang dati kong mga imahe 
ng x-ray ng suso?
Kung nagkaroon ka na ng breast screen dati – sa pamamagitan ng 
BreastScreen Victoria o isang pribadong provider – mahalaga na 

mayroon kaming kopya ng iyong naunang mga imahe sa x-ray ng 
suso upang ihambing. Mapapabuti nito ang katumpakan ng resulta ng 
iyong breast screen.

Noong nag-book ka ng iyong appointment, tinanong namin kung ang 
iyong huling mammogram ay ginawa ng BreastScreen Victoria. Kung 
oo ang sagot mo, nagprisinta kaming kunin nang elektroniko ang 
iyong mga x-ray na imahe nang may pahintulot mo. O kaya naman, 
hihilingin namin na dalhin mo ang iyong mga x-ray na imahe sa 
iyong appointment.

Kailangan ko bang ibahagi ang aking kasaysayan ng 
pamilya (family history)?
Kinokolekta namin ang impormasyon tungkol sa kasaysayan ng iyong 
pamilya sa kanser sa suso at obaryo upang makapagbigay kami ng 
mas mabuting pangangalaga. Ginagamit namin ang impormasyong 
ito upang tantyahin ang iyong panganib na magkaroon ng kanser sa 
suso.

Bago kumpletuhin ang iyong registration form, mangyaring makipag-
usap sa iyong pamilya tungkol sa iyong family history. Para sa 
karagdagang impormasyon, pumunta sa breastscreen.org.au/
family-history

Paano kung mayroon akong mga breast implant?
Karamihan sa mga taong may implant ay puwedeng magpa-breast 
screen. Pakibasa ang papel-kaalaman na pinamagatang Breast 
screening with implants (Breast screening sa may mga implant) sa 
breastscreen.org.au/resources/community 

Hindi ka namin papayuhan tungkol sa mga problema sa iyong mga 
implant. Kung may napansin kang isyu o nag-aalala ka tungkol sa 
iyong mga implant, mangyaring magpatingin sa iyong doktor sa 
lalong madaling panahon.

Ano ang dapat kong isuot sa aking appointment?
Inirerekomenda namin ang pagsusuot ng palda o pantalon at 
pang-itaas sa iyong appointment. Madaling alisin ang iyong 
pang-itaas para sa pag-screen ng suso. Mangyaring magsuot ng 
pinaka-kaunting alahas lang. Kung ikaw ay may mahabang buhok, 
mangyaring magdala ng panali ng buhok o itaas ang iyong buhok.

Pagkatapos  
ng 2 taon 

• Inaanyayahan namin ang 
karamihan na magpa-
breast screen tuwing 2 taon.

• Magpatingin sa iyong 
doktor kung may napansin 
kang anumang pagbabago 
sa pagitan ng mga 
pagpapa-breast screen.

Sa iyong pagpapa-
screen

• Aalisin mo ang iyong 
pang-itaas nang pribado; 
magtanong kung gusto 
mong magsuot ng gown.

• Ang makina ay ididiin nang 
mahigpit sa iyong mga 
suso upang kunan ng mga 
x-ray na imahe.

Bago magpa- 
screen

• Talakayin ang kasaysayan 
ng kanser sa inyong 
pamilya.

• Magsuot ng pang-itaas at 
pantalon o palda.

Pagkatapos magpa-
screen

• Ipapadala namin ang 
iyong mga resulta sa loob 
ng 2 hanggang 4 na linggo.

• Kung kailangan mo ng 
karagdagang pagsusuri, 
hihilingin namin sa iyo na 
bumalik.

Tagalog | Tagalog

https://www.breastscreen.org.au/breast-cancer-and-screening/your-breast-cancer-risk/family-history/
https://www.breastscreen.org.au/breast-cancer-and-screening/your-breast-cancer-risk/family-history/
https://www.breastscreen.org.au/resources/community


Para sa karagdagang impormasyon o upang  
baguhin ang iyong mga detalye, bisitahin ang  
breastscreen.org.au o tumawag sa 13 20 50

Para sa tulong ng interpreter, tumawag sa 13 14 50

Isinalinwikang impormasyon: 
breastscreen.org.au/translationsTTY 13 36 77 kung mayroon kang 

kahirapan sa pandinig o pagsasalita

Kinikilala ng BreastScreen Victoria ang suporta ng 
Victorian Government.

Paano kung nagpaplano akong maglakbay 
pagkatapos ng aking breast screen?
Ang mga resulta ng iyong breast screen ay susuriin ng dalawa o 
mahigit pang espesyal na sinanay na mga propesyonal sa kalusugan 
bago ipadala sa iyo. Ang prosesong ito ay maaaring tumagal ng 
humigit-kumulang 2 hanggang 4 na linggo. Dahil dito, lubos naming 
inirerekumenda na maglaan ng 4 hanggang 6 na linggo sa pagitan 
ng iyong appointment sa breast screen at anumang pagbiyahe. 
Mangyaring ipaalam sa iyong receptionist o radiographer kung 
plano mong maglakbay sa loob ng 4 hanggang 6 na linggo ng 
iyong breast screen.

Sa iyong pagpapa-breast screen
Ano ang mangyayari sa aking appointment?
Tatanggapin ka ng isang miyembro ng aming pangkat na 
magpapaliwanag sa proseso ng pagsusuri sa suso. Dadalhin ka ng 
isang babaeng radiographer sa silid ng mammography. Mangyaring 
humiling kung gusto mo ng gown. Kapag handa ka na, kukuha ang 
radiographer ng hindi bababa sa dalawang x-ray na imahe ng 
bawat suso. Ang proseso ay tatagal ng humigit-kumulang 10 minuto.

Maaari ba akong makipag-usap sa radiographer?
Maaari kang makipag-usap sa radiographer. Malugod niyang 
sasagutin ang anumang mga katanungan o tugunan ang 
anumang mga alalahanin mo.

Masakit ba ang magpa-breast screen?
Normal lang na makaramdam ng pagkailang kapag nagpapa-breast 
screen, ngunit ito ay tatagal lamang ng ilang segundo. Ito ay dahil 
ang iyong mga suso ay kailangang idiin nang husto sa pagitan ng 
dalawang plate ng mammogram machine upang makakuha kami ng 
malinaw na x-ray na imahe. Mangyaring sabihin sa iyong radiographer 
kung nakakaramdam ka ng anumang sakit. Makikipagtulungan siya 
sa iyo upang matiyak na ang pag-breast screen ay komportable sa 
iyo hangga’t maaari. Maaari mong hilingin na ihinto ang pag-breast 
screen anumang oras.

Kailangan mo bang isiksik (compress) ang aking 
mga suso?
May ilang dahilan kung bakit kailangan naming i-compress ang 
iyong mga suso sa pag-breast screen. Pinipirmi ng pag-compress 
ang mga suso at binabawasan ang paggalaw, pinapalapad at 
inihihiwalay ang tissue ng suso upang makakuha kami ng malinaw 
na x-ray na imahe. Binabawasan din nito ang dami ng radiation na 
kailangan para sa bawat x-ray na imahe.

Pagkatapos ng breast screen
Kailan ko makukuha ang aking mga resulta?
Ang iyong mga breast x-ray na imahe ay independiyenteng 
susuriin ng dalawa o mahigit pang sinanay na mga propesyonal 
sa kalusugan. Ipapadala sa iyo ang iyong mga resulta sa loob ng 
humigit-kumulang 2 hanggang 4 na linggo. Ipapadala rin ang mga 
ito sa iyong doktor kung ibibigay mo ang kanilang mga detalye.

Hihilingan ba akong bumalik para sa karagdagang 
mga pagsusuri?
Maaari naming hilingin sa iyo na bumalik sa BreastScreen Victoria 
para sa higit pang mga pagsusuri kung mayroong bahagi sa iyong 

mga x-ray na imahe ng suso na nangangailangan ng karagdagang 
pagsisiyasat. Karamihan sa mga kliyente na hinilingang bumalik 
sa BreastScreen Victoria ay walang kanser sa suso. Kung ito ang 
iyong unang pagpapa-breast screen, mas malamang na ikaw ay 
tatawagin muli dahil wala kaming anumang mga x-ray na imahe na 
nasa record para ihambing.

Saan ko kailangang pumunta para sa higit pang 
mga pagsusuri?
Ang mga karagdagang pagsusuri ay maaaring isagawa sa 
lokasyon na iba sa iyong unang appointment sa breast screen. 
Mayroon kaming mga espesyal na klinika sa pagtatasa sa buong 
estado, na mayroong teknolohiya upang magsagawa ng anumang 
karagdagang pagsusuri na kinakailangan.

Makikita ba sa breast screen ang lahat ng kanser?
Ang mga pagpapa-breast screen ang pinakamahusay na paraan 
upang matuklasan ang kanser sa suso nang maaga. Gayunpaman, 
hindi 100% na tumpak ang mga ito. May maliit na tsansa na ang mga 
imahe ng x-ray sa suso ay normal kahit na mayroong kanser sa suso.

pagkatapos ng 2 taon
Ano ang mangyayari kapag ang susunod na breast 
screen ay takda na?
Ang pagpapa-breast screen tuwing 2 taon sa pagitan ng edad na 50 
hanggang 74 taon ang pinakamahusay na paraan upang matuklasan 
ang kanser sa suso nang maaga. Padadalhan ka namin ng liham na 
paalala kung ang susunod mong pagpapa-breast screen ay takda 
na. Kung ikaw ay may edad na 40 hanggang 49 taon o mahigit sa 
74 taon at marapat na magpa-screen, hindi ka makakatanggap ng 
liham na paalala, ngunit maaari kang mag-book ng breast screen 
tuwing 2 taon.

Ano ang dapat kong gawin sa pagitan ng mga 
pagpapa-breast screen?
Ang kanser sa suso ay maaaring mabuo anumang oras. Kahit na 
nagpapa-breast screen ka tuwing 2 taon, mahalagang manatiling 
may kamalayan sa iyong suso. Inirerekomenda namin na alamin mo 
ang normal na hitsura at pakiramdam ng iyong mga suso. Kung may 
mapansin kang anumang pagbabago sa iyong mga suso, tulad ng 
bagong bukol, pagtagas mula sa utong o pamumula, magpatingin 
sa iyong doktor sa lalong madaling panahon.

Ang iyong pagkapribado
Sa BreastScreen Victoria, ginagamit namin ang impormasyong 
ibibigay mo at ang iyong mga resulta ng pagsusuri upang ma-
screen kung may kanser sa suso at magpadala ng mga paalala 
kung takda na ang iyong susunod na pagpapa-screen. Ang mga 
awtorisadong tao lamang ang may access sa iyong impormasyon. 
Gagamitin o ilalabas lang namin ang impormasyong nagpapakilala 
sa iyo kung may pahintulot mo, o kung inaatasan kaming gawin ito ng 
batas. Ang pag-access sa iyong impormasyon para sa pananaliksik 
ay papayagan lamang kung may etikal na pag-apruba. Pumunta sa 
breastscreen.org.au/privacy

Makipag-ugnayan sa amin: email info@breastscreen.org.au o 
tumawag sa 13 20 50.

Mag-book sa 
breastscreen.org.au o 
tumawag sa 13 20 50

